
148 

қолдану жаңа сабаққа немесе сұралатын үй тапсырмасына оқушыларды түгел қатыстыру 
мақсатын көздейді. Егер ойын сабақтың ортасында қолданылатын болса, онда мұғалімнің 
мақсаты - оқушыларжың көңіл-күйлерін сергіту, шаршағанын ұмыттырып, ерік-жігерін 
дамыту. Ойын сабақтың соңында тақырыпты бекіту немесе сол сабақтан алған білімді 
жинақтау мақсатында пайдаланылады. жеңілдету үшін санамақ ойынымен ойнату тиімді. 
Оқушылардың белсенділігін арттыра түсу мақсатында əрбір сабақты түрлендіріп өткізу 
орынды. Ұлттық ойындарды үнемі пайдалану арқылы оқушыларды ауызша есептерге 
жаттығуына логикалық ой-жүйелерін жетілдіре түсінуіне толық мүмкіндік бар. Олардың 
қатарына халықтың байырғы ауызша есептерін, халық ойындарын жатқызуға болады, атап 
айтқанда, “Хан талапай”,“Ханым дат”, “Ақ сүйек”, “Қыз қуу”,т.б. 

Қорыта айтқанда, ойындар баланың алдынан өмірдің есігін ашып, оның 
шығармашылық қабілетін оятып, бүкіл өміріне ұштаса береді. Сонымен қатар ойын тынысы 
кең, алысқа меңзейтін, ойдан-ойға жетелейтін,адамға қиялы мен қанат бітіретін осындай 
ғажайып нəрсе, ақыл-ой жетекшісі, денсаулық кепілі, өмір тынысы демекпіз. 

ГЕОМЕТРИЯПƏНІНЕН 7 СЫНЫПТАРҒА ФАКУЛЬТАТИВТІ САБАҚТАРДЫ 
ӨТКІЗУ ƏДІСТЕМЕСІ 

 
Асканбаева Г. Б.,аға оқытушы 

Мырзатаева А. Қ., Математика, 4 курс 
 
ХХІ ғасырдың жан-жақты зерделі, дарынды, талантты адамын қалыптастыру 

бағытындағы білім беру мəселесі мемлекетіміздің басты назарында. Білім мен ғылымның 
Қазақстан дамуына оңтайлы əсер етуі үшін дүние жүзілік кеңістігіне ену, білім беруді одан 
əрі жаңашылдандыру, оқыту жүйесін заман талабына сай үйлестіре алу міндеті туындап, 
білімге, бүкіл оқу əдістемелік жүйеге жаңа талаптар қойылуда. Осы тұрғыдан алғанда 
мұғалімге білім берудің тиімді жолдарын қарастыру, таңдай білу еркіндігі тиіп отыр. 

Сондықтан қазіргі кезеңде білім берудегі негізгі мақсат жан-жақты білімді, өмір 
сүруге бейім, өзіндік талғамы бар, қабілетті жеке тұлғаны қалыптастыруымен қатар уақыт 
талабына сай оқыту процесін жетілдіру. Сабақ сапасы мен білімділігін арттыру -əр 
мұғалімнің басты міндеті. 

Геометрияда өткізілетін факультативті сабақтар - жалпы білім беретін мектептердегі 
оқу-тəрбие процесінің маңызды құрамдас бөлігі. 

Геометрияда жүргізілетін факультативті сабақтар негізгі мақсаты - оқушылардың 
геометрияға деген қызығушылығын арттыру, шығармашылық қабілеттері мен дербестіктерін 
жан-жақты дамыту. 

Сонымен бірге, оқушыларды өзіндік жəне ғылыми-зерттеу жұмыстарының ең 
қарапайым дағдыларын үйретуге баулуға жол ашу. 

Факультативті жұмыстардың маңызды міндеттері: 
а) оқушылардың танымдық белсенділігі мен пəнге деген ынтасын қалыптастыру; 
б) геометриялық білімдерін тереңдету; 

в) дүниеге ғылыми көзқарастарын кеңейту болып табылады. 
Геометриядан жүргізілетін сыныптан тыс жұмыстарды мазмұны жағынан екі топқа 

бөлуге болады: 
1. Бағдарламадағы материалды қосымша өту. 
2. Геометрияны ерекше қабілетпен қызығып оқитын оқушылармен жүргізілетін 

жұмыстар. 
Бірінші бағыт əр түрлі себептермен білім деңгейі, біліктілігі төмендеген 

оқушылармен жүргізіледі. Мұндай оқушылармен дайындық мүмкіндігінше жүйелі түрде, əр 
оқушыға нақты көмек ретінде болуы керек. Оның негізгі мақсаты геометрия курсы бойынша 
оқушы білімі мен дағдарысындағы кемшіліктерді дер кезінде жою. 

Екінші бағыты геометрияны ынтамен оқитын оқушыларға арналады. 
Ол төмендегідей мақсаттарға жауап береді: 
1) оқушылардың геометрияға қызығушылығын тудырып дамыту; 
2) бағдарламалық материал бойынша оқушының білім көлемін кеңейту жəне 

тереңдете оқыту; 
3) оқушылардың ғылыми зерттеушілік сипаттағы дағдарысы мен геометриялық 

қабілетін дамыту; 
4) оқушылардың жеке өзіндік ойын дамытып жетілдіруге тəрбиелеу. 
Мұндағы мақсат - оқушылардың дүниетанымын кеңейту, шығармашылық қызметке 

баулу, ізденушілік қасиеттерге тəрбиелеу. 
Факультативті сабақтарды ұйымдастыру түрлерінің əдістемесі - математиканы оқыту 

əдістемесінің негізгі бір саласы болып табылады. 
Факультативті сабақтарды ұйымдастыру оқыту əдістемесі - геометрия пəнінің 

ерекшеліктеріне негізделген оқу- тəрбие жүйесі жайындағы ғылым.Бұл жүйені меңгеру 
геометрияны оқыту мен геометрия пəні арқылы оқушыларды тəрбиелеу ісін ұйымдастыруға 
мүмкіндік береді. 

Геометрияны оқыту əдістемесі - педагогикалық ғылым. 
Сондықтан да ол қоғамның талаптарына сай,педагогикалық ғылым анықтап берген 

жалпы білім беру мен тəрбиелеудің мақсаттары мен міндеттеріне сəйкес құрылады. 
Факультативті сабақтарды ұйымдастыру əдістемесі геометриялық материалдарды 

оқып үйренудің ерекшеліктеріне қарай,барлық пəндерге ортақ педагогикалық қағидаларға 
негізделген. 

Факультативті сабақтарды ұйымдастыру оқыту əдістемесі мұғалімнің оқу 
материалдарын беру, оқушылардың геометриялық білімді саналы меңгеру жəне алған білімін 
практикада қолдану іскерліктерін шыңдау əдістері мен құралдарын тағайындайды. Дегенмен, 
əдістеме мұғалімге арналған ереже мен тəлімгердің жиынтығы емес,геометрияның оқыту 
процесінің заңдылықтарын зерттейтін, мұғалімнің шығармашылық ізденуіне бағыт беретін 
ғылым болып саналады. 

Факультативті сабақтарды ұйымдастыруоқу пəнінің мазмұнын, оқытудың əдістері мен 
түрлерін, тəрбие жұмысын өзара тығыз бірлікте, бір-бірімен байланыстыра зерттейді. 

Геометрияны оқыту əдістемесіндегі өзекті мəселелердің бірі- факультативті 
сабақтарды ұйымдастыруболып табылады. Олай дейтін себебіміз оқушылардың 
шығармашылық қызметінің дамуы көбінесе факультативті сабақтарды 
ұйымдастырубарысында жүзеге асады. 

Ал ары қарай өрлеуінің жүзеге асуы тікелей оқып, білім берудің негізгі жолы болып 
табылады. 

Факультативті сабақтардын балаға берер пайдасын сабақ барысындағы тиімділіктерін 
айқындауға келесі шаралар жол ашады: 

• Факультативті сабақтардың геометрия сабағындағы тиімділігі; 
• Факультативті сабақтардың мақсаттарын айқындау; 
• Геометрия сабағындағы  факультативті  сабақтың əдіс тəсілдерін қолдану 

ерекшеліктерін айқындау; 

• Факультативті сабақтарды қолдану тиімділіктері. 
Болашақ геометрия мұғалімі геометрияны оқытудың жалпы заңдылықтарын, 

мақсаттары мен мазмұнын, əдіс-тəсілдерін,əдістемелік зерттеулерді, есеп шығарудың жəне 
оларды түсіндірудің жолдарын жоғары мектеп қабырғасында игеруі тиіс. 

Геометрияны оқыту əдістемесі - геометрия пəнінің ерекшеліктеріне негізделген оқу-
тəрбие жүйесі жайындағы ғылым. Бұл жүйені меңгеру математиканы оқыту мен математика 
пəні арқылы оқушыларды тəрбиелеу ісін ұйымдастыруға мүмкіндік береді. 

Геометрияны оқыту əдістемесі мұғалімнің оқу материалдарын беру, оқушылардың 
геометриялық білімді саналы меңгеру жəне алған білімін практикада қолдану іскерліктерін 
шыңдау əдістері мен құралдарын тағайындайды. 

Факультативтік сабақтарды жүргізу əдістемесі. 
Жалпы білім беретін орта мектептің жұмысын одан əрі жақсарту мақсаттарымен 

факультативтік сабақтар 1966 жылдан мектептегі оқу-тəрбие үрдісінің жаңа бір түрі ретінде 
қабылданған. Бүгінгі таңда математиканың факультативтік сабақтары орта мектептерге 
жаппай енгізіліп, оқушылардың жалпы математикалық даярлығын арттыруда келесі орын 
алды. Факультативтік сабақтар ҮІІ-ХІ сыныптарда жүргізіліп, ҮІІІ сыныпта аптасына 1 
сағат, ІХ сыныпта -2 сағат, Х, ХІ сыныптарда -4 сағат бөлінеді. 

Факультативтік сабақтардың мақсаттары: 
- оқушылардың математикалық білімдерін одан əрі тереңдету. 
- геометрияға қызығушылықтарын арттыру; 
- оқушылардың геометриялық қабілеттерін дамыту жəне оқушыларға ғылыми-зерттеу 

жұмысына ынталандыру; 
- оқушылардың білімдерін кеңейту жəне тереңдету; 
- геометрияның əр алуан қолданымдары көрсету; 
- геометриялық ойлау мəдениетін тəрбиелеу; 
- оқушылардың əдебиетпен өз бетімен жұмыс істеу қабілетін дамыту; 
- кəсіптік бағдар беру; 
- оқушыларды жоғарғы оқу орындарына дайындау т.б. 
Геометриядан факультативтік сабақты ұйымдастыру үшін не қажет жəне нені білу 

керек? 
І. Факультативтік топ 15-20 оқушыдан құралады. Оқушылар параллель сыныптардан 

болуы мүмкін. Кейде ҮІІІ-ІХ сыныпнемесе Х-ХІ сынып оқушыларын біріктіру арқылы да 
топ құруға болады. Мектепаралық та топ құрылуы мүмкін. 

ІІ. Факультативтік сабақтар белгілі бір бекіттілген бағдарлама бойынша жүргізіледі. 
1967-1976 жылдары орта мектептерде «Геометриялық анализдің қосымша тараулары» 
аттыфакультативтіксабақтар жүргізіледі. 

Факультативтік сабақтардағы тарихи мағлұматтар негізінен тақырыптың тарихи даму 
сатыларынбаяндауды, жеке фактілер мен ірі тұлғалардың өмірбаянымен танысуды көздейді. 
Мұндағы мақсат - оқушылардың пəнге ынтасынарттыру (педагогикалық) міндеті мен 
тарихмағлұматтардыңжəне ой-өрісіндамыту. Мұндай методологиялық міндетті шешу 
теориялық есептердің қойылуындағы практиканың ролін көрсетуді, ғылымитанымның 
қозғаушы күшін анықтап түсіндіруді талап етеді. 

«Комплекс сандар мен көпмүшеліктерде» - электір тізбегі, «Комбинаторика жəне 
ықтималдықтар теориясындағы-телеграф байланысы жəне басқа көптеген мысалдарды айтып 
беру, оқушылардың пəнге деген ықыласын арттырып, оны қызығып оқуға итермелейді». 

Практикалық сабақтарда оқушыларға теориялық білімнің практикада қолданысын 
айқын көрсетуге болады. Мұнда мұғалім ең алдымен оқушыларды практикалық жұмыстың 
мақсатымен жəне жұмыс істеу тəртібімен таныстырып, қажетті нұсқаулар береді. 
Практикалық тапсырмаларды дербес ерекшеліктеріне қарай берген дұрыс, ал жұмыс 
нəтижесін топтық қызметі ретінде бағалау керек. 

Мəселен, «Көпжақтар» (7 сынып) тақырыбы бойынша практикалық жұмыс 
жүргізгенде көпжақтардың эскизі бойынша олардың жазбалары мен модельдерін салу керек. 

Дұрыс көпжақтардың модельдердің əр оқушы жеке, ал күрделі көпжақтардікін 2-3 оқушы 
бірлесіп орындайды. Мұның өзі коллективтік еңбекке баулиды. 

Факультативтік курс геометриялық қабілеттері бар, геометрияға ынталы, пəнге 
ықыласы мол, өзінің геометриялық  мəдениетін көтеруге, білімін тереңдетуге, ой-өрісін 
кеңейтуге ынталы оқушыларға арналған. 

Факультативтік сабақтарды оқытудың əдістері мен тəсілдерін таңдағанда, алдымен 
курстың мазмұнын, оқушылардың дайындық деңгейін, олардың программалық 
материалдарға ынта-ықыласын ескеру керек. Сонымен бірге олардың ой-өрісі мен 
дербестігіне де назар аударған дұрыс. 

Факультативтік сабақ екі бөлімнен тұрады. Оның бірінші теориялық бөлімінде лекция 
оқылады. Оқушылар баяндама дайындайды. Практикалық бөлімінде қиын есептер көбіне 
эвристикалық жолмен шығарылады. 

Сонымен, факультативтік сабақтарда да математиканы оқытудың барлық түрлері мен 
əдістері қолданылады. Лекция, практикалық жұмыстар, қосымша əдебиеттер, реферат жазу, 
экскурсия ұйымдастыру сияқты жəне программаланған оқыту əдістері, интерактивтік оқыту 
əдістері кең пайдаланады. 

Оқушылардың өздігінен білімдерін көтеруде, олардың жазба тілін дамытуда, дербес 
ерекшеліктеріне қарай компьюлерлік технологияны қолданудың пайдасы зор. 

Факультативтік курс бойынша өткізілетін сабақтар сынынптан тыс жүргізілетін 
үйірме жұмысын алмастырмайтынын, керсінше ол үйірме жұмысымен үйлестіріле 
жүргізілетіндігін мұғалім əрдайым басшылыққа алғаны дұрыс. 

Факультативті əдістер ешқандай жағдайда да дəрістік материалдардың орнын 
ауыстырмайды, бірақ оны жақсы меңгеруге септігін тигізеді, жəне ең маңыздысы: пікірді, 
қатынастарды, мінез-құлық машығын қалыптастырады. 

Факультативті оқыту əдістеріне білім алу жəне оны дамыту процесіне белсенді ат 
салысуға жатады: 

"Ми штурмы" (шабуыл) 
* Шағын-лекциялар 
* Топтардағы жұмыс 
* Бақылау парағы немесе сынақ 
* рөлдік ойын 
* ойын жаттығулары 
* жобаны əзірлеу 
* жағдайлық тапсырмаларды шешу 
* Сапаршыны (визитерді) шақыру 
* Сарапшы топтарының пікірсайыстары 
* Сұхбаттар 
* Сахналау 
* Жағдайдан жеңілу 
* Оқушының рөліне ену 
* Сюжеттік суреттерді талқылау 
* Сұрақ - Квиз (бақылау) жəне т. б. 
Факультативті əдіске сондай-ақ əр түрлі көмекші құралдарды пайдалана отырып: 

тақта, кітаптар, бейне материалдар, слайдылар, флипчарттар, постерлер, компьютерлер жəне 
т.т. таныстырулар жатады.Сонымен қатар, оқу процесіне топтық пікірсайыстар, жазбаша 
мазмұндамалар жəне шығармалар, сұхбаттар, жастарды "тең - теңімен" қағидаты бойынша 
құрдастарымен жұмыс істеуге оқыту, бейнефильмдер мен бейнесюжеттерді қарап шығып 
талқылау, əртүрлі науқандар мен акцияларды өткізу. 

Оқудың факультативті əдістері үлгілері: 
"Ми шабуылы", "ми штурмы" ("дельфи" əдісі) - бұл əдіс, берілген сұраққа кез-келген 

оқушы жауап бере алатын əдіс. Маңыздысы айтылған көзқарасқа бірден баға қоймау керек, 

барлығын қабылдау қажет жəне əрқайсысының пікірін тақтаға немесе парақ қағазға жазған 
дұрыс.  

Əдістеме оқу пəнінің мазмұнын, оқытудың əдістері мен түрлерін, тəрбие жұмысын 
өзара тығыз бірлікте, бір-бірімен байланыстыра зерттейді. Оның үстіне əдістеме оқу 
жұмысының ұйымдастыру құралдары мен жабдықтарын анықтайды. Сөйтіп, геометрияны 
оқыту əдістемесі мына сұрақтарға жауап іздейді: 

Геометрияны неге оқытады? 
Геометриядан нені алып оқытады? 
Геометрияны қалай оқытады? 
Геометрияны оқыту əдістемесі шартты түрде үш салаға бөлінеді: 
Геометрияны оқытудың жалпы əдістемесі. 
Геометрияны оқытудың арнайы əдістемесі. 
Геометрияны оқытудың нақты əдістемесі. 
Геометрияны оқытудың жалпы əдістемесі мектеп геометриясының бүкіл курсын 

қарастырады жəне оқытудың идеологиялық бағытын, оқыту мазмұны мен əдістерінің 
бірлігін, оқыту түрлерінің арасындағы байланыстарды, оқу үрдесіндегі тəрбие жұмысы 
элменттрінің тұтастығын қамтиды, оқушылар білімінің саналылығы мен баяндылығын 
қамтамасыз етеді. 

Бүкіл адамзат қоғамның, XXI ғасырдың алғы шебіне, яғни ғылыми-техникалық 
прогресс пен өркениетті даму дəуіріне бет бұру кезеңінде жаңа қоғамға лайықты сапалы 
білімді, жетілген жеке тұлғаны қапыптастыру бүгінгі мектеп алдында тұрған негізгі міндет 
болып отыр. 

Оқушыны бұрынғыша пəндік білім, біліктерінің белгілі бір жиынтығымен 
қаруландыру емес, оқу əрекетін қалыптастыру негізінде жеке бас тұлғасын тəрбиелеу 
мəселесі қойылған. Белгілі бір көлемдегі білік дағдыларды меңгерумен қатар оларда 
шығармашылық бағытта жан-жақты дамыту бүгінгі күннің басты талабы болып отыр. 

Оқушылардың білім, білік дағдыларын дамыту, оларды үнемі бақылау, əрине қоғам 
талабынан туындайды. Қоғам қашанда дарынды, қабілетті адамдарға мұқтаж болып 
келген. Қазіргі кезде мамандық атаулының барлығы білімділікті, ептілікті, ерекше ой 
қызметін, белгілі бір білім дағдыларының қалыптасуы, оларды керекті бағытына жаңаша 
ізденіспен бұра білу қабілеттілігін қажет етеді. Баланың қабілетін өрістететін, дамытатын 
тек мектеп қана. 

Қазіргі кезде республикамызда білім беру ісін жаңғыртудың негізгі ұстанымдары 
ретінде демократияландыру, ізгілендіру ұстанымдары анықталды. Олардың талабы 


